
TANAH

Penulis:- AH LIH
Penterjemah:- CAMAR PUTIH

/ﬁ

Pancaran sang suria bulan keenam adalah panas terik. Kedua-dua batang pokok rambutan di
hadapan rumah itu kelihatan kering dan kecut, Makcik Yang merasa kepalanya pening dan tidak
boleh tidur, perlahan-lahan ia berulang-alik di depan pintu tamu serta mengayunkan kipas daun
palas, ia hendak keluar mengunjungi jirannya untuk sembang-sembang, tetapi macam hatinya dirasuk
hantu’ dan berdebar-debar, tak dapat memutuskan sesuatu, juga tak dapat duduk diam-diam; maka
kerusi baring itu pun tak berguna lagi.

“Apa ni menyebabkan saya rasa kekosongan saja?” Makcik Yang berfikir, lebih baik pergi
mencari Makcik Lee atau menantunya bersembang-sembang, akhirnya ia keluar rumah.

Baru melangkah keluar, ia ternampak ada orang bergerak di atas jalan batu halus dalam
pandangannya jauh itu, mereka memegang alat-alat sedang ukur-mengukur. Tengok! Pengukur telah
datang. Tempoh tahun dahulu, beberapa kali yang datang mengukur itu telah memungut wang dan
berkata, tunggulah kamu akan diberi geran tanah. Boleh jadi kali ini betul-betul mengukur dan
benar-benar memberi geran? Makcik Yang berjalan lebih pantas, kata orang ia sudah tua, sebenarnya
ia masih sihat dan kuat lagi.

“Makcik Lee, kau tengok betulkah pengukur telah mari?” Dari jauh lagi ia terlihat Makcik Led
sedang bercerewet dengan menantunya, ia cepat-cepat meneriak serta bertanya pada Makcik Lee,
nadanya mengandungi suasana gembira.

“Ukur, ukur bukankah dulu sudah ukur sekarang lagi ukur? Dia orang laung-laung dan heboh-
heboh saja, kata nak minta geran tanah. Aku duduk di sini hampir 30 tahun loh, damai serta
tenteram, hanya dia orang baru pindah ke mari, memujuk-mujuk dan membising-sing, geranlah,
apilah, telah mengutip agak banyak wang, tiang-tiang lampu sudah dicacak berbaris sebelum
pilihanraya, tak tahu mana pergi selepas pilihanraya, anakku Ah Mau berkata tiang-tiang itu telah
diberikan kepada kampung yang lebih memerlunya; apakah kita tidak memerlu? Ukur, ukur, ukur,
telah beberapa kali loh, tak tahu bilakah dapat dibenarkan.”

“Betul, betul, aku juga telah serahkan banyak duit, memujuk aku masuk parti, katanya senang
berbuat sesuatu kalau bersatu hati, pada tahun ini kata pula bayar duit lagi untuk menjadi ahli tetap
lebih berkesan. Melukis rajah nak duit, mengukur tanah nak duit, membuat permohonan nak duit,
duit, duit, duit, sampai sekarang belum lagi nampak kesan.” Memoncongkan batang hidungnya
Makcik Yang memandang Makcik Lee berkata, dia tak tahan panas, masih mengayunkan kipas
daun palas.

“Belum tentu lagi, pada awal tahun ini ADUN telah datang, kertas BORANG telahpun diisi,
dia kata mesti selesai, kali ini agaknya benar-benar loh.” Menantu Makcik Lee menyampuk, air
mukanya tajam serta ramping, dari cahaya matanya menunjukkan bahawa walau apapun benar-benar
belaka.

“Al, bukankah Cik Liew bertanya pegawai kecil dalam majlis mesyuarat, kenapa ADUN tak
muncul genap setahun sejak dia dipilih, kita memilihnya sia-sia aja ............... sebab itu dia baru mahu
datang.” Makcik Lee rasa tak berapa puas hati tentang pandangan menantunya.

“Tetapi dia sendiri berkata mesti dapat dalam tahun ini, bahkan duit telah diterima, maka kali
ini benarlah. ............... Kau tengok, telah mengukur sampai hadapan rumah aku ................ “ Makecik
Yang telah bertungkus lumus selama 20 tahun, di hadapan dan belakang rumahnya ada banyak pokok
buah-buahan, dia bimbang pengukur tanah mengikiskan tanah yang dipupuk dengan titis

keringatnya itu, ada lagi sebuah telaga airnya begitu jernih dan didahagai orang lain itu.

“Ah, tanah bekas lombong ni ........... “Dia sedang berkata, ternampak Ah Mau, anak Makcik
Lee datang tergesa-gesa: “Kerajaan telah jual tanah ni! Makcik Yang, projek perumahan yang baru

peringkat pertama akan mendirikan rumah di tapak rumah kau tu ................

»

“Ha, ha, ha?” Tiba-tiba Makcik Yang kebingongan, pendengarannya juga jadi kelam-kabut,
bukankah sejak tiga empal tahun dahulu kata orang Kerajaan mesti beri geran? ........ccccceenennne

Derum! la jatuh terpengsan. ...............ccoee.

Di atas tapak bunga dalam perkarangan bangelonya telah penuh ditanam berjenis-jenis bunga
dan bongsai yang terkenal pilihan isterinya; jika dibandingkan dengan pokok belimbing itu, semakin
memperlihatkan kehinaan dan kesepiannya! Tetapi ia masih berdegil membubuh racun serangga,
menyiram, mencantas; ia berharap pokok belimbing itu dapat berbunga sekali, berbuah sekali!

